
ODREDIVANJE VISINE IZDRZAVANJA U PRAKSI CENTRA ZA
SOCIJALNI RAD TUZLA

U ovom radu analizirani su predmeti iz 2011. godine u kojima je Centar
za socijalni rad Tuzla, a nakon pokretanja postupka za razvod braka, imao
obavezu ucCestvovanja u postupku 1 dostavljanja misljenja sudu o visini
doprinosa za izdrzavanje djeteta. Od ukupno analizirana 73 predmeta, u njih 56
je u trenutku provodenja ovog istraZzivanja postignut sporazum roditelja o visini
doprinosa za izdrzavanje djeteta, o kojem je Centar za socijalni rad dao
pozitivno misljenje, odnosno utvrdio da je zaStiCen najbolji interes djeteta. U
radu se krenulo od hipoteze da visina doprinosa za izdrZzavanje zavisi od starosti
djeteta, njegovih potreba i finansijskih moguénosti duznika izdrzavanja, kao
zakonom odredenih okolnosti koje utiCu na visinu doprinosa za izdrZzavanje
djeteta.

Kljuc¢ne rijeci: visina doprinosa za izdrzavanje, najbolji interes djeteta,
potrebe djeteta, mogucénosti davaoca izdrzavanja.

1. Uvod

Pravo djeteta na izdrzavanje, kao jedno od njegovih osnovnih prava,
zagarantovano je Konvencijom o pravima djeteta’ (u daljem tekstu: Konvencija)
i izvodi se iz njegovog prava na odgovarajué¢i Zivotni standard. Clanom 27.
Konvencije o pravima djeteta normirano je da "drZave-potpisnice priznaju pravo
svakog djeteta na zivotni standard koji odgovara djetetovom fiziCkom,
mentalnom, duhovnom, moralnom i drustvenom razvoju". Intencija autora
Konvencije je da drzave potpisnice obezbijede 1 poStuju pravo djeteta na zivotni
standard potreban za njegov razvoj. Kako bi drzava obezbijedila postivanje ovog
prava u stavu 2. ¢lana 27. normirano je "da roditelj(i) ili drugi odgovorni za
dijete imaju prvenstvenu odgovornost da obezbijede, u okviru svojih sposobnosti
1 finansijskih moguénosti, uslove Zivota potrebne za djetetov razvoj". Termin
"prvenstvena odgovornost" jasno ukazuje da su, roditelj(i) djeteta ili druge osobe
odgovorne za dijete, duzne djetetu obezbijediti zivotni standard potreban za
njegov razvoj, a tek onda, ukoliko oni to nisu u moguénosti, ova obaveza prelazi
na drzavu. Roditelj(i) ili druge osobe ovu obavezu izvrSavaju u skladu sa svojim

' Konvencija o pravima djeteta usvojena je na Generalnoj skupstini Ujedinjenih nacija, 20.
novembra 1989. godine.Aneksom I Ustava Bosne i Hercegovine navedeni su dodatni sporazumi o
ljudskim pravima koji se primjenjuju u Bosni i Hercegovini, medu kojima je i Konvencija o
pravima djeteta. Ustavom Federacije Bosne i Hercegovine takode su odredeni instrumenti za
zastitu ljudskih prava koji imaju snagu ustavnih odredaba, a medu kojima je navedena Konvencija
o pravima djeteta.

sposobnostima 1 finansijskim mogucnostima. Odgovornost drzave je, pored
obezbjedenja Zivotnog standarda (kao sekundarne odgovornosti), da obezbijedi
pravne mehanizme kako bi se obaveza roditelja ili drugih osoba odgovornih za
dijete u potpunosti izvrSila.

2. Odredivanje visine izdrZavanja prema PZ FBiH

Prilikom dono$enja Porodi¢nog zakona Federacije Bosne i Hercegovine®
(u daljem tekstu: PZ FBiH) zakonodavac je prihvatio i implementirao rjeSenja
sadrzana u Konvenciji. Porodi¢nim zakonom FBiH normirano je da su roditelji
duzni izdrzavati maloljetno dijete 1 u izvrSavanju ove obaveze moraju iskoristiti
sve svoje moguénosti i sposobnosti.’ Primarna obaveza izdrzavanja djeteta je,
kao 1 u Konvenciji, na roditeljima 1 to bez obzira na ¢injenicu da 1i oni zive
zajedno ili ne.

Prilikom odredivanja visine izdrzavanja sud primjenjuje odredbe koje
vaze za sve oblike zakonskog izdrzavanja, tj. koje se odnose 1 na
bra¢ne/vanbracne partnere, srodnike i1 djecu nad kojom roditelji ostvaruju
roditeljsko staranje. Porodi¢nim zakonom je normirano da prilikom utvrdivanja
mogucénosti osobe koja je duzna davati izdrzavanje, sud uzima u obzir sva njena
primanjai stvarne mogucénosti da stiCe povecanu zaradu, kao 1 njene vlastite
potrebe i zakonske obaveze izdrzavanja.’Ovim rjeSenjem i§lo se u pravcu
eliminisanja postojece prakse zastite interesa roditelja, kao duznika izdrzavanja,
odnosno dosudenja niskih iznosa izdrzavanja u sluc¢ajevima kada mogucnosti
davaoca izdrzavanja opravdavaju veéi iznos.’

Uslovi zivota odredeni za djetetov razvoj u PZ FBiH su odredeni kao
potrebe osobe koja zahtijeva izdrZzavanje. Sud je duzan uzeti u obzir imovinsko
stanje, sposobnost za rad, mogucénost zaposlenja, zdravstveno stanje i druge
okolnosti od kojih zavisi ocjena potreba djeteta.® Pored navedenih okolnosti,
prilikom odredivanja visine izdrZzavanja za dijete, sud ima obavezu uzeti u obzir
i uzrast djeteta, kao i potrebe za njegovo $kolovanje.’

Interes djeteta dodatno je zaStien i normiranjem obaveze Federalnog ministra
rada 1 socijalne politike da jednom godiSnje objavi, najkasnije do 1. marta tekuce
godine, podatke o prosjecnim potrebama osobe koja zahtijeva izdrzavanje, s
obzirom na tro§kove Zivota, koje ¢e sud uzeti u obzir u postupku za izdrzavanje.®
Prosjecne potrebe osobe koja zahtijeva izdrzavanje s obzirom na troS§kove Zivota,
prema saopstenju iz 2006. godine, iznose 30% od prosjecne place Federacije

2 Porodi¢ni zakon Federacije Bosne i Hercegovine (Sluzbene novine FBiH, br. 35/05 i 41/05)

> Clan 215. PZ FBiH.

*Clan 235. st. 3. PZ FBiH.

Bubié,S; Tralji¢, N,Roditeljsko i starateljsko pravo, Pravni fakultet Univerziteta u Sarajevu,
Sarajevo, 2007. str. 160.

6 Clan 235. st.2 PZ FBiH. Potrebno je napomenuti da se u ovoj odredbi potrebe odnose na sva lica
koja imaju pravo zahtijevati izdrzavanje a ne samo na djecu.

7 Clan 236. st. 1. PZ FBiH.

¥ Clan 235. st. 4. PZFBiH.

Bosne i Hercegovine iz prethodne godine.” Prosje¢na placa u 2010. godini
1znosila je 804,37 BAM, pa je iznos za prosjecne potrebe osobe koja zahtijeva
izdrzavanje iznosio 241.311 BAM.' Saopéenje Federalnog ministra rada i
socijalne politike treba da posluzi kao orijentir o prosjenom drustvenom
standardu 1 stvarnim potrebama osobe koja zahtijeva izdrZzavanje (u ovom
slucaju djeteta). Ovakvo tumacenje dao je i Kantonalni sud u Sarajevu, u presudi
br. 009-0-Gz-07-001002 od 14. oktobra 2009. godine, u kojoj je navedeno da
visina prosjenih potreba izdrzavanih osoba s obzirom na troSkove Zivota
objavljena od strane federalnog ministra rada i socijalne politike "moze biti
mjerilo troSkova zivota, a ne generalno mjerilo visine doprinosa za izdrZzavanje".
Ukoliko roditelji nisu u moguénosti da podmire Zzivotne potrebe djeteta
Porodi¢ni zakon FBiH navodi 1 druge osobe obavezne na izdrzavanje djeteta. Na
ovaj nacin zakonodavac je odredio znacenje termina "ili druge osobe odgovorne
za dijete" sadrzanog u Konvenciji o pravima djeteta. Tako, prema Porodi¢nom
zakonu FBiH obavezu na izdrzavanje djeteta, ukoliko roditelji to nisu u
moguénosti, imaju: o¢uh ili maceha'', djed i nena/baka i njegova/njena braéa ili
sestre'>. Ako sud utvrdi da ni roditelji, a ni druge osobe koje su obavezne davati
1zdrZavanje, nisu u mogucénosti podmirivati Zivotne potrebe djeteta, obavijestit
¢e o tome organ starateljstva koji je duzan osigurati sredstva za izdrzavanje
djeteta iz budzetskih sredstava Federacije.’Bitno je naglasiti da u Federaciji BiH
do danasnjeg dana nije osnovan fond za privremeno izdrzavanje djeteta.

U okviru zakonom utvrdenih nadleznosti centri za socijalni rad u Federaciji BiH
imaju veliku odgovornost 1 ovlastenja da sami vode postupke 1 donose odluke,
kao 1 da u postupku pred sudom daju svoje misljenje. Radi zaStite interesa
djeteta PZ FBiH normirano je da organ starateljstva, radi zaStite najboljeg
interesa djeteta, ucestvuje u postupcima u kojima se odlucuje o izdrzavanju
maloljetnog djeteta ili punoljetnog djeteta. '

Sud je po sluzbenoj duznosti obavezan odluciti o izdrzavanju
maloljetnog ili punoljetnog djeteta u postupcima u kojima se utvrduje da brak ne
postoji, ili se poniStava, ili razvodi, kao i u postupcima utvrdivanja materinstva
ili o¢instva."” Organ starateljstva je duzan na zahtjev suda pribaviti sve podatke
od znataja za donoSenje odluke o izdrzavanju.'® Osnovni cilj Organa
starateljstva, vodec¢i racuna o dobrobiti djeteta, je da pored pitanja koja se
odnose na roditeljsko staranje, nastoji posti¢i sporazum roditelja o visini
doprinosa za izdrzavanje djeteta. lako sud nije vezan miSljenjem Organa
starateljstva 1 postignutim sporazumom roditelja o visini doprinosa za

? Saopéenje o prosjeénim potrebama osobe koja zahtijeva izdrzavanje s obzirom na troskove
Zivota, broj: 05-02/8-323/06 od 21.04.2006. godine.

10 Statisti¢ki godisnjak/ljetopis Federacije Bosne i Hercegovine 2011, Sarajevo, 2011, str. 119.

" O¢uh ili maéeha imaju obavezu izdrzavanja samo prema maloljetnim pastorcima. Clan 220. st.
1. PZ FBiH.

12 Brac¢a i sestre imaju obavezu izdrZavanja samo prema maloljetnoj djeci. Clan 222. st. 3. PZ
FBiH.

" Clan. 237. PZ FBiH.

** Clan 240. PZFBiH.

" Clan 308. PZFBiH.

' Clan 241. PZFBiH.

1zdrZzavanje, ovo miSljenje bi trebalo olakSati sudu da ima bolji uvid u sve
okolnosti koje se ticu davaoca 1 primaoca izdrzavanja. Potrebno je napomenuti
da se ovdje ne radi o postupcima u sporovima o izdrZzavanju, odnosno o
postupcima kada je zahtjev za izdrZzavanje pokrenut na zahtjev osobe kojoj je
priznato pravo na izdrZavanje.

3. Analiza istraZivanja

Analizom 73 predmetau kojima je Centar za socijalni rad Tuzla, a nakon
pokretanja postupka za razvod braka, imao obavezu ucestvovanja u postupku i
dostavljanja misljenja sudu o visini doprinosa za izdrzavanje djetetautvrdeno je
da se visina doprinosa za izdrzavanje kretala od 0 BAM pa sve do 2000 BAM,
pri Cemu je prosjecna visina doprinosa za izdrZavanje iznosila 207.86 BAM. U
predmetu u kojem je visina doprinosa za izdrzavanje iznosila 2000 BAM, radilo
se o poduzetniku, i u ovom sluc¢aju je sklopljen sporazum o visini doprinosa za
izdrzavanje pred notarom.'’ Kako se radilo o pojedina¢nom slucaju ovaj iznos u
daljnjoj analizi nije uzet u razmatranje. Tako je prosjecna visina doprinosa za
1zdrzavanje djeteta, nakon iskljuenja iznosa od 2000 BAM, iznosila 175,27
BAM, odnosno 22% prosjecne pla¢e u Federaciji BiH iz 2010. godine, $to je za
8% manje u odnosu na procenat odreden u saopstenju federalnog ministra rada i
socijalne politike. Predmeti u kojima je visina doprinosa za izdrzavanje iznosila
0 BAM odnosili su se na slucajeve u kojima su braéni partneri imali dvoje djece,
tako da je u ovim predmetima prijedlog centra za socijalni rad, a u skladu sa
sporazumom roditelja, bio da roditeljsko staranje o jednom djetetu vrsi jedan
roditelj a o drugom djetetu drugi roditelj. Sporazum da roditeljsko staranje vrsi
jedan roditelj ne oslobada obaveze drugog roditelja, koji vrsi roditeljsko staranje
nad drugim djetetom, da doprinosi za izdrzavanje.

U 73 analizirana predmeta bilo je 58% zaposlenih bra¢nih partnera, 38%
nezaposlenih, 3% su bili penzioneri, a 1% invalidi (grafikon 1.). Od ukupnog
broja analiziranih predmeta u njih 26 oba bra¢na partnera su bila zaposlena, u 16
predmeta su oba bracna partnera bila nezaposlena, dok je u 31 predmetu jedan
od bracnih partnera bio zaposlen a drugi bra¢ni partner nezaposlen.

17Zakonodavac je ostavio moguénost roditeljima da pred organom starateljstva ili notarom,
naravno ukoliko postoji saglasnost izmedu njih, sa¢ine sporazum o visini doprinosa za izdrzavanje
djeteta koji ima snagu izvrsne isprave.Clan 238. PZFBiH.

Penzioneri Invalidi
3% 1%

Grafikon 1.

Kao jedini i odlucujuéi kriterij prilikom postizanja sporazuma roditelja o
visini doprinosa za izdrzavanje Centar za socijalni rad je uzimao visinu licnog
dohotka. Od 73 analizirana predmeta, u njih 56 je postignut sporazum roditelja o
visini doprinosa za izdrzavanje, dok u 17 predmeta ovaj sporazum nije postignut.
U svih 56 predmeta Centar za socijalni rad je naveo da je visina doprinosa za
izdrzavanje u najboljem interesu djeteta. Odnos visine licnog dohotka i visine
doprinosa za izdrzavanje prikazan je u grafikonima 2 i 3.

Analiziraju¢i predmete u kojima je Centar za socijalni rad dao svoje
misljenje u pogledu visine doprinosa za izdrzavanje, uzete su u obzir okolnosti
koje su se odnosile na visinu primanja davaoca izdrZzavanja, potrebe djeteta s
obzirom na njegovu starost 1 visina doprinosa za izdrzavanje.

Analizom je utvrdeno da je prosjecna visina doprinosa za izdrZavanje za
66 BAM manja u odnosu na visinu izdrzavanja odredenu u saopcenju
Federalnog ministra za rad i socijalnu politiku. Tumacenjem odredbi PZ FBiH,
odnosno ¢lanova 235. 1 236., moze se zakljuciti da iznos od 241 BAM treba
posluziti kao mjerilo troSkova zivota, a ne generalno mjerilo visine doprinosa za
1zdrZzavanje. Kako se saopStenje federalnog ministra odnosi 1 na punoljetna 1 na
maloljetna lica pogresSno bi bilo shvacanje da su potrebe punoljetne i maloljetne
osobe istovjetne. Tumacenjem c¢lana 236. PZ FBiH proizlazi da pored okolnosti
utvrdenith u ¢lanu 235., kada se odlucuje o visini doprinosa za izdrZavanje
djeteta, treba uzeti u obzir uzrast djeteta kao 1 potrebe za njegovo Skolovanje.
Visina doprinosa za izdrZzavanjene moze biti istovjetna za mladu i stariju djecu,
posto su 1 njihove potrebe razlicite, pa shodno tome i iznos visine doprinosa za
izdrzavanje bi kod mlade djece trebao biti manji.

Dovode¢i u vezu visinu primanja davaoca izdrzavanja, visinu doprinosa
za izdrzavanje djeteta 1 potrebe djeteta s obzirom na njegovu starost,iz grafikona
2.1 3. proizlazi da visina doprinosa izdrzavanja nije uslovljena visinom li¢nog
dohotka davaoca izdrzavanja kao ni godinama starosti djeteta, odnosno
njegovim potrebama. Veci li¢ni dohodak davaoca izdrZzavanja i starost djeteta
trebali bi uticati na visinu doprinosa za izdrZzavanje 1 vice versa, $to nije
potvrdeno ovim istrazivanjem. Analiza pokazuje da se u praksi kao osnov za
odredivanje visine izdrzavanja isklju¢ivo uzima li¢ni dohodak davaoca
izdrzavanja, ¢ime se zanemaruju stvarne potrebe djeteta. Iz navedenog se moze
zakljuciti da Centar za socijalni rad Tuzla prilikom utvrdivanja visine doprinosa
za izdrzavanje, a prilikom utvrdivanja najboljeg interesa djeteta u vidu
zadovoljenja zivotnog standarda djeteta, nije uzimao u obzir zakonom propisane
okolnosti kojima se utvrduju moguénosti davaoca izdrzavanja i potreba djeteta.
Intencija zakonodavca da eliminiSe dosudenje niskih iznosa izdrzavanja u
slucajevima kada moguénosti davaoca izdrzavanja opravdavaju veci iznos, u
praksi se ne ostvaruje. Jedini cilj prilikom utvrdivanja visine doprinosa za
izdrzavanje Centra za socijalni rad Tuzla je postizanje sporazuma izmedu
roditelja, bez obzira na stvarne potrebe djeteta i moguénosti duznika izdrzavanja.
Ovakav zaklju¢ak potkrepljuje Cinjenica da u pojedinim predmetima visina
doprinosa za izdrZzavanje djeteta nije bila veca ukoliko je davalac izdrzavanja
imao veci licni dohodak, niti je postojala razlika u visini doprinosa za
izdrzavanje izmedu mlade 1 starije djece (grafikon 2. 1 3.).IstraZivanje je
pokazalo da u 24 predmeta duZnik izdrzavanja nema li¢nog dohotka, kao i da
viSe od polovine davaoca izdrzavanja imaju manja primanja od prosjecne place u
Federaciji Bosne i Hercegovine.Opravdano se onda moze postaviti pitanje na
osnovu kojih okolnosti je Centar za socijalni rad predlozio razliitu visinu
doprinosa za izdrZzavanje kod djece iste starosne dobi (primjer kod djece starosti
6 godina, grafikon 2.)ili zaSto je predlozena ista visina doprinosa za izdrzavanje

kod djece razliite starosne dobi (primjer kod djece starosne dobi od trinaest 1
jedne godine, grafikon 2.1 3.).

4. Prijedlozi de lege ferenda

Drzava Bosna i Hercegovina je preuzela obaveze iz Konvencije o
pravima djeteta i njena je primarna obaveza da stvori pravni okvir kako bi se
svakom djetetu obezbijedio Zivotni standard koji odgovara njegovom fiziCkom,
mentalnom, duhovnom, moralnom 1 druStvenom razvoju.Sekundarna obaveza
drzave je da, ukoliko roditelji nisu u moguc¢nosti da daju doprinos za
izdrzavanje, obezbijedi Zivotni standard potreban za razvoj djeteta.

Da bi se u praksi zadovoljio najbolji interes djeteta neophodno je
osnivanje Fonda za privremeno izdrZzavanje djeteta na nivou Federacije BiH (u
daljem tekstu: Fond).Veéina evropskih zemalja preuzima na sebe obavezu
plac¢anja standardnih iznosa za izdrzavanje, kad roditelj s kojim dijete ne Zivi
nije u moguénosti ili ne ispunjava obavezu pla¢anja.'*Osnivanjem Fonda
omogucilo bi se da sva djeca, bez obzira na licne prihode njihovih
roditelja,imaju pravo na minimalni iznos doprinosa za izdrzavanje.Medutim to
ne znaci da Fond u potpunosti na sebe preuzima obavezu pla¢anja doprinosa za
izdrzavanje. Njemu ostajemogu¢nost naknade troSkova od duznika
izdrzavanja.'’Naime, osnivanjem Fonda teret dokazivanja i pravo regresa sada bi
bio na Fondu, umjesto na drugom roditelju, kojem je svakako u interesu da
naplati svoja potrazivanja.

Minimalni ili okvirni iznos doprinosa za izdrzavanje u uporednom pravu
je razlicito ureden. U nekim drZzavama on se izracunava na osnovu prosjecne
place dok u drugim drzavama njegova visina zavisi od ukupnih primanja
davaoca izdrzavanja.U Republici Hrvatskoj odreden je minimalni novcani iznos
za mjesecno izdrzavanje djeteta i to za dijete:

- do 6 godina 17% prosjecne place,
- od 7 do 12 godina 20% prosjecne place, 1
- od 13 do 18 godina 22% prosjeéne place.”

Visina doprinosa za izdrzavanje u Republici Srbiji odreduje se na
osnovu visine redovnih mjeseénih primanja duznika izdrzavanja (zarada,
naknada zarade,penzija, autorski honorar itd.), s tim da visina izdrzavanja, po
pravilu, ne mozebiti manja od 15% niti veca od 50% redovnih mjesecnih
nov€anih primanjaduznika izdrZavanja umanjenih za poreze 1 doprinose za
obavezno socijalnoosiguranje.”’ Ako je povijerilac izdrzavanja dijete, visina

0 predujmu u evropskim drzavama vidi: ReSetar, B,DrZavni predujam za uzdriavanje djece,
Revija za socijalnu politiku, god. 12, br. 2, str. 157-173, Zagreb 2005.

PFizicko ili pravno lice koje je imalo troskove zbog izdrzavanja neke osobe, moZe tuzbom traZiti
naknadu tih troskova od osobe koja ju je, prema zakonu, duzna izdrzavati, ako su u¢injeni troskovi
bili opravdani. Clan 246 PZ FBiH.

2% Minimalni nov&ani iznosi potrebni za mjeseéno uzdrzavanje djeteta (,,Narodne novine“, broj:
38/13).

2! Porodi¢ni zakon Republike Srbije (“Sluzbeni glasnik Republike Srbije, br.18/2005 i 72/2011).
Clan 162. st. 2.

1zdrZzavanja treba da omoguci najmanje takav nivo Zivotnog standarda za dijete
kakav uZiva roditelj duznik izdrzavanja.”

U Njemackoj se 1znos visine doprinosa za izdrZzavanje odreduje pomocu
tzv. "Dizeldorfske tabele" (DiisseldorferTabelle”).U ovoj tabeli odreden je okvir
za visinu doprinosa za izdrzavanje,koji zavisi od starosti djeteta 1 visine licnih
primanja duznika izdrzavanja. Duznik izdrZavanja koji ima li¢na primanja od 0
do 1500 eura trebao bi izdvajati 317 eura za djecu starosti od 0 — 5 godina. Ovaj
1znos se povecava proporcionalno povecanju li¢nih primanja, pa tako ukoliko
duznik izdrzavanja ima li¢na primanja izmedu 1500 i 1900 eura, duzan je placati
1zdrzavanje u visini od 333 eura.Ukoliko se ovaj iznos izrazi procentualno u
odnosu na li¢na primanja davaoca izdrzavanja moze se vidjeti da iznos visine
izdrzavanja i1znosi od 21% (za iznos od 1500 eura) do 16,5% (za iznos od 1900
eura) licnith primanja davaoca izdrzavanja. S obzirom na starost djeteta ovaj
1znos se povecava za 4,5 % li¢nih primanja davaoca izdrzavanja u ovisnosti od
starosti djeteta.Takode je vidljivo da iznos za djecu iznad 18 godina iznosi u
prosjeku oko 30% li¢nih primanja davaoca izdrzavanja.

Li¢na primanja 0-5 6-11 12-17 od 18
1. do 1.500 317 364 426 488
2. 1.501 - 1.900 333 383 448 513
3. 1.901 - 2.300 349 401 469 537
4. 2.301 -2.700 365 419 490 562
5. 2.701 - 3.100 381 437 512 586
6. 3.101 - 3.500 406 466 546 625
7. 3.501 - 3.900 432 496 580 664
8. 3.901 -4.300 457 525 614 703
9. 4.301 - 4.700 482 554 648 742
10. 4.701 - 5.100 508 583 682 781
Od 5.101 u zavisnosti od slucaja

Tabela 1. - DisseldorferTabelle

U FBiH okvirni iznos doprinosa za izdrzavanje se odreduje na osnovu
prosjecne place 1 iznosi 30% prosjecne place ostvarene u FBiH u prethodnoj
godini. Ovako odredeni standardni iznos doprinosa za izdrZzavanje je
neprihvatljiv iz dva razloga. Prvo §to se odnosi na potrebe lica koja imaju pravo

22 Clan 162. St. 3. Porodi¢nog zakona Republike Srbije.

ZDizeldorfska tabela preuzeta sa web stranice:
http://www.treffpunkteltern.de/familienrecht/Unterhaltstabellen/duesseldorfer-tabelle.php,  dana
15.11.2013. godine.

U Njemackoj u pojedinim oblastima se primjenjuju razlicite tabele. Tako postoji Berlinska tabela u
kojoj su iznosi odredeni u manjem iznosu. Tako se za dijete starosti od 0 do 5 godina odreduje
visina izdrZavanja u iznosu od 202 eura, ukoliko duznik izdrzavanja ima mjesec¢na li¢na primanja u
iznosu od 1300 eura. Berlinska tabela preuzeta sa web stranice:
http://www.treffpunkteltern.de/familienrecht/Unterhaltstabellen/berliner-tabelle-2007 _574.php,
dana 15.11.2013. godine

137



na izdrZavanje bez obzira na starost i bez obzira na Cinjenicu da li se radi o
maloljetnim ili punoljetnim licima. Drugi razlog je $to su u FBiH li¢na primanja
zaposlenika u privatnom sektoru znatno manja nego u drZzavnom sektoru, te
prosjecna plac¢a u iznosu od 804,37 za 2010. godinu ne predstavlja stvarnu
prosje¢nu placu. Ovakvo stanje dovodi, a §to je 1 utvrdeno u istrazivanju, do
nejednakog odredenja visine doprinosa za izdrzavanje. Ovo ide u prilog ¢injenici
da je u FBiH prihvatljivije da se okvirni iznos doprinosa za izdrzavanje
izraCunava na osnovu ukupnih primanja davaoca izdrzavanja.

visine doprinosa za izdrZzavanje. Kao najmanji osnov ukupnih primanja mogao
bih se uzeti iznos od 500 BAM, koji predstavlja priblizno realni iznos mjese¢nih
primanja gradana u FBiH.** Prilikom prijedloga odredivanja platnih razreda u
odnosu na starost djeteta kao kriterij bi se mogao uzeti takode primjer Njemacke.
U BiH mogao bi se primijeniti slijede¢i naCin izraCunavanja minimalne visine
doprinosa za izdrZavanje:

Li¢na primanja 0-5 6-11 12 - 18
Starost djeteta
1. do 500 100 125 150
2. 501 - 700 120 150 180
3. 701 - 900 140 175 210
4. 901 - 1100 160 200 240
5. 1101 - 1300 180 225 270
6. 1301 - 1500 200 250 310
7. 1501 - 1700 220 275 340
8. 1701 - 1900 240 300 370
9. 1901 - 2100 260 325 410
10. 2101 - 2300 280 350 440

Od 2.301 u zavisnosti od slucaja

Tabela 2. - Primjer tabele primjenjive u Bosni i Hercegovini

U tabeli 2. je kao okvirni iznos doprinosa za izdrzavanje odredeno da
davalac izdrZavanja placa 20% od mjesecnih primanja za djecu starosti od 0 do 5
godina, 25% za djecu od 6 do 11 godina 1 30% za djecu od 12 do 18 godina.
Ovakav nacin odredivanja okvirne visine doprinosa za izdrZzavanje mogao bi
obezbijediti, da umjesto favoriziranja duznika izdrzavanja, u prvi plan bude
stavljen najbolji interes djeteta. Ukoliko bi se prihvatio ovakav nacin izracuna
okvirnog iznosa doprinosa za izdrzavanje onemogucilo bi se utvrdivanje istog
iznosa za djecu razliCite starosne dobi, kao i1 utvrdivanje istog iznosa u
slucajevima kada davaoci izdrZzavanja imaju razlicita licna primanja. Ovi iznosi

2% U Tuzlanskom kantonu, a prema Agenciji za statistiku BiH i Federalnog zavoda za statistiku,
prosjecna mjeseCna placa se, s obzirom na djelatnosti, krec¢e od 453 BAM do 1200 BAM za 2012
godinu. Preuzeto sa web stranice: http://www.kpktz.ba/informator/pkl.pdf, dana 15.11.2013.
godine.

se mogu povecavati s obzirom na fizicki, mentalni, duhovni, moralni 1 drustveni
razvoj djeteta. Odredeni iznosi u tabeli 2. se ipak ne bi trebali smanjivati, jer bi
tada dolazilo do ponovnog favorizovanja duznika izdrzavanja 1 odredenja
nejednakih iznosa za djecu koja su iste starosne dobi. Razlika do minimalnog
1znosa visine doprinosa za izdrZzavanje mogla bi se obezbijediti iz Fonda.

Drzava mora biti garant da ¢e u svakom slucaju, ukoliko to nisu u moguénosti
roditelji, a u skladu sa preuzetim obavezama iz Konvencije o pravima djeteta,
obezbijediti minimalni iznos za izdrzavanje djeteta. Osnivanjem Fonda i
usvajanjem predlozenih kriterija za izraCunavanje okvirnog iznosa visine
doprinosa za izdrzavanje najbolji interes djeteta bi bio dvostruko zaStien. Sa
jedne strane viSe bi se uvazavale potrebe djeteta uzimajuci u obzir njegovu
starost, a sa druge strane postojala bi obaveza nadleznih organa da utvrde stvarna
mjesecna primanja duznika izdrzavanja.

5. Zakljudak

Radi zaStite najboljeg interesa djeteta u pogledu odredivanja najmanje
visine doprinosa za izdrzavanje neophodno je osnivanje Fonda za privremeno
izdrzavanje na nivou Federacije BiH. Iz Fonda bi se svakom djetetu osiguralo,
da u slucaju neplacanja doprinosa za izdrzavanje ili objektivne nemoguénosti od
strane duznika izdrzavanja (roditelja) da placa doprinos za izdrzavanje,
minimalni iznos doprinosa za izdrzavanje, ¢ime bi se sva djeca stavila u isti
poloZaj.Osnivanje Fonda 1 primjena navedenih kriterija prilikom odredivanja
minimalnog iznosa za visinu doprinosa za izdrZzavanje djeteta u praksi bi
podrazumijevalo aktivno uceS¢e svih drzavnih organa, a naroCito organa
starateljstva. Na ovaj nacin najbolji interes djeteta bio bi dvostruko zasti¢en.

DETERMINATION OF THE AMOUNT OF CHILD SUPPORT IN
THE PRACTICE OF SOCIAL WORK CENTER TUZLA

Summary: This paper brings the analysis of the cases in which the
Social Work Center Tuzla, after the divorce proceedings were initiated, was
obliged to participate and to deliver to the court its formal decision on the
amount of child support. There were 73 cases analyzed in the Welfare Center
Tuzla. In 56 of them, in the period when the research was conducted, parents
came to a mutual agreement on the amount of child support and the Welfare
Center gave a positive comment claiming that such decision is in the best
interest of a child.The main hypothesis in the paper is that the amount of money
paid as child support depends on child's needs and financial conditions of the
payer, as the legally determined circumstances that determine the amount of
child support.

Key words: amount of child support, child's best interest, child's needs,
abilities of the payer.

